
Ágrip  

Þetta er lokaverkefni til B.Ed-prófs í leikskólakennarafræði við Háskóla Íslands. Í 

ritgerðinni er fjallað um upplifun barna af átthögum sínum og það hvernig þau geta notað 

þá til að auka alhliða þroska sinn og getu á ólíkum sviðum. Gengið er út frá spurningunni: 

Hvað geta börn grætt á því að umgangast átthaga sína? Og leitast er við að svara því með 

vísun í rannsóknir og fræðmenn á þessu sviði. Einnig er hugað að því hvernig skólar geta 

nýtt nánasta umhverfi sitt sem uppsprettu leikja, náms og kennslu. Hámarksávöxtun næst 

með því að hafa fjölbreyttan efnivið og vilja til að vera meira úti við í kennslu og námi. 

Farið er yfir strauma og stefnur í útikennslu, og áhrif hreyfingar og náttúru á líkamlega og 

andlega líðan. Skoðað er hverju skiplag svæða og bygginga skiptir og farið er yfir 

hugmyndir að því sem hægt er að gera til að auka fjölbreytni í upplifunum úti á 

skólalóðum og í nágrenni við þær. 

Formáli 

Ég vil þakka fólkinu mínu fyrir að standa með mér í gegn um súrt og sætt, sérstakar þakkir 

fær unglingurinn minn hún Marta fyrir að afbera mig þessa vorönn. Elskulegri mömmu 

minni og systrum mínum þakka ég fyrir að vera alltaf til staðar þegar ég þarf á að halda og 

pabba þakka ég fyrir að hafa verið stóra fyrirmyndin mín í náttúrugreind. Að lokum þakka 

ég leiðbeinandanum mínum Caitlin að vera mér samferða. 

Þetta lokaverkefni er samið af mér undirrituðum. Ég hef kynnt mér Siðareglur Háskóla 

Íslands (2003, 7. nóvember, http://www.hi.is/is/skolinn/sidareglur) og fylgt þeim 

samkvæmt bestu vitund. Ég vísa til alls efnis sem ég hef sótt til annarra eða fyrri eigin 

verka, hvort sem um er að ræða ábendingar, myndir, efni eða orðalag. Ég þakka öllum 

sem lagt hafa mér lið með einum eða öðrum hætti en ber sjálf ábyrgð á því sem missagt 

kann að vera. Þetta staðfesti ég með undirskrift minni. 

 

Reykjavík, 10. maí 2015 

 

_________________________________  

1 Inngangur  

Að lifa og búa í nánu samneyti við náttúru og fuglalíf, getur haft mikil áhrif á þann sem 

það upplifir, búandi og starfandi á Álftanesi er ég þakklát fyrir að njóta þeirra forréttinda. 

En það er nú svo að það sem maður sér alla daga, verður frekar hversdagslegt og því þarf 

maður að minna sig á að það eru ekki allir sömu gæfu aðnjótandi, ekki allir sem hafa 

náttúru og fuglalíf í bakgarðinum sínum.  

En þykir kannski líka hverjum sinn fugl fagur og þeir sem búa í miðri borg vilja helst 

vera þar alveg eins og þeir sem búa í sveit geta ekki hugsað sér skarkala borgarinnar. Enda 

eru mennirnir misjafnir eins og þeir eru margir og þarfirnar þar af leiðandi jafn fjölbreyttar 

og þeir.  

Heilsuleikskólinn Holtakot er minn vinnustaður og vinna okkar þar með átthaga 

varð kveikjan að efnistökum þessarar ritgerðar. Árin 2012-2014 unnum við að Grænfána 

fyrir þemað„Átthaga“, sem varð til þess að ég fór að hugsa ýmsa hluti öðruvísi en ég hafði 

áður gert, ýmislegt sem var hversdagslegt uppgötvaði ég að var sérstakt og varð með því 

kveikjan að verkefnum sem koma til með að vera endurtekin í leikskólanum í framtíðinni. 

Margt í umhverfinu okkar er nokkuð sérstakt Bessastaðir forsetabústaðurinn í 

göngufæri við leikskólann, aðgengi í fjörur einstaklega gott, Grásteinn sem á sér sögu sem 

álfasteinn, í fimm mínútna göngufjarlægð við leikskólann, skólasaga sem nær mjög langt 

aftur, Margæs sem stoppar á leið sinni frá Írlandi til Kanada og margt fleira.  

Og út frá öllu þessu og fleiru sem safnast hefur í minn haus með árunum, kviknaði 

rannsóknarspurningin :    

Hvað geta börn grætt á því að skoða átthaga sína ? 

Út frá minni reynslu datt mér eftirfarandi í hug: 

Þau njóta útiveru, hreyfingar og samveru með vinum. 

Þau kynnast umhverfi sínu og læra að rata á milli staða. 

Þau læra örnefni og sögur og vísur tengdar ákveðnum stöðum. 

Þau fá frelsi til að vera hér og nú og upplifa án fyrirfram gefinna lausna og svara. 

Og verða trúi ég þegar upp er staðið að einstaklingum sem eru meðvitaðri um umhverfi 

sitt og með því líklegri til að taka ábyrgð á því þegar þeir eru orðnir fullorðnir.  

Í ritgerðinni leitast ég við að sannreyna þetta með vísun í kenningar og fræðimenn. 

 

1.1 Átthagar 

Átthagar eru skemmtilegt viðfangsefni og svo margt sem er hægt að finna í þeim og gera 

sér til upplyftingar og ánægju. Að sjálfsögðu eru þeir fjölbreyttir og mjög ólíkir eftir 

staðsetningu fólks, í þéttbýli eða í dreifbýli, til sjávar og til sveita, um gjörvalla 

heimbyggðina.  

Á Íslandi erum við svakalega heppin, það er stutt fyrir okkur í langflestum tilvikum 

að komast út í villta ósnortna náttúru. Fjörur eru mjög víða færar, og auk þess litlir og 

stórir skógarreitir víðsvegar, að ógleymdum dölum, móum og fjöllum sem bjóða líka upp á 

margvíslega upplifun. Saga okkar er rík og örnefni vel þekkt um allt land. 

Margir eiga sína uppáhaldsstaði sem þeir heimsækja reglulega gangandi eða 

hjólandi, þegar þeir þurfa að fá útrás fyrir tilfinningar sínar, til hvíldar eða uppörvunar, og 

sumir segjast finna samhljóm í náttúrunni, eins og reiði í roki og öldugangi, gleði í 

fuglasöng og blómum og sorg í regni og daggardropum (Helgadóttir og Líndal, 2010).  

Saman eigum við svo marga griðarstaði sem gjarnan eru heimsóttir árstíðabundið, 

má þar til dæmis nefna Þingvelli sem eru vinsælir allt árið um kring, en ekki hvað síst á 

haustin þegar litasinfónían leikur sónötur sínar í birkiskóginum og lætur engan sem sér 

ósnortinn. 

Með átthögum er átt við það umhverfi sem er næsta umhverfi hvers einstaklings. 

Íslensk orðabók skilgreinir átthaga sem heimahaga eða æsku stöðvar, og út frá þeirri 

skilgreiningu vinn ég í þessari ritgerð (Íslensk orðabók, 2003). 

Þetta er það umhverfi sem mótar okkur hvað mest í uppvexti okkar ásamt og með 

því uppeldi sem við fáum bæði frá heimili og skóla, og öðru eða öðrum sem eru 

fyrirmyndir okkar í uppvextinum. Það sem gerir okkur að þeim manneskjum sem við 

verðum sem fullorðnir einstaklingar. Það skiptir því máli hvernig við umgöngumst og 

hugsum um þetta umhverfi og hvaða lærdóm við fáum að draga af því. 

 Hvernig erum við kynnt fyrir því heima og í skólum? 

  Hvað er okkur kennt um það?  

 Hvað fáum við að uppgötva með sjálfsprottinni vitneskju eða áhuga? 

 

Þegar við tölum um börn á leik- og grunnskólaaldri vel ég að skipta átthögum 

þeirra í þrjá flokka, sem svo gjarnan skarast sín á milli eftir búsetu. Þessir flokkar eru 

heimili barnsins og næsta umhverfi þess, leikskóli barnsins og næsta umhverfi hans og svo 

óskipulögð opin svæði og náttúra í göngufæri við þessa tvo fyrrnefndu staði. Allir þessir 

staðir hafa að geyma leyndardóma sem gaman getur verið að kynnast út frá ólíkri nálgun. 

Bæði á eigin forsendum og með innlögn frá öðrum sem meira vita um staðinn og það sem 

honum tengist, sögu hans og mótun. Svipaða skilgreiningu má sjá hjá þeim sem fjalla um 

átthaga og útikennslu til dæmis hjá Jordet (Jordet, 2003). 

Innan þessa ramma geta rúmast byggingar, stofnanir, gróður og umhverfi í sinni 

fjölbreytilegustu mynd. Þarna má byggja brýr og tengja ólíka heima barnsins saman í eina 

heild, sem stuðlar að alhliða góðum þroska barnsins, og opnar fyrir því heim sem er 

ómetanlegt að vita af (Jordet, 2003). 

Um víða veröld er tekist á um skipulagsmál og ólíkar aðferðir og leiðir eru notaðar 

til að koma fyrir heimilum, stofnunum, atvinnnustarfsemi og frístundasvæðum. Allt eru 

þetta staðir sem eiga að leiða til betri lífsafkomu, en að sama skapi hafa ólíkar þarfir til 

þess umhverfis sem umlykur þá. Þær leiðir sem hingað til hafa og að líkindum áfram verða 

farnar í ólíkum löndum heimsins, eru með eins misjöfnum árangri og þær eru margar 

hingað til. Stundum tekst mjög vel og stundum afar illa. 

Menn hafa mikil áhrif á umhverfi sitt, en þau áhrif eru því miður ekki bara af hinu 

góða ( Andreassen og Pálsdóttir, 2014). 

Ótrúleg heppni hefur kannski stundum valdið því frekar en framsýni að vel hefur 

tekist með að halda í náttúruleg svæði í borgum og bæjum. Gott dæmi um velheppnað 

svona skipulag er Central Park í New-York, ómetanleg perla sem gerir átthaga íbúa 

Manhattan svo sannarlega ríkari en ef ekki hefði verið gert ráð fyrir þessu græna 

svæði(Louv, 2010). 

Louv vísar í Kanadískar rannsóknir sem sýna fram á að græn leiksvæði og skólalóðir 

hafi á margan hátt jákvæð áhrif á þroska barna. Mikilvægt er því að huga að því hvar 

skólar eru settir niður, byggðir. Hann vitnar á sama hátt í rannsóknir sem gerðar voru á því 

hvernig útsýni út um skrifstofuglugga hefur áhrif á líðan og kemur fram þegar streita fólks 

er mæld, þeir sem hafa gróður og græn svæði sem útsýni eru afslappaðri en hinir sem 

hafa steinsteypu og gráma fyrir augunum þegar þeir lít upp úr verkefnunum sínum (Louv, 

2010). 

Hvar skólar eru byggður og hvaða umhverfi er næst þeim, skiptir því miklu máli 

fyrir nemendurna og kennarana þegar full starfsemi er komin í gang í þeim. Mjög 

ákjósanlegt er að umhverfið sé líklegt til að útvíkka þá möguleika sem námið getur boðið 

nemendunum upp á. Þannig geta skólar í útjaðri byggða aukið á náttúruupplifun sinna 

nemenda á meðan aðrir skólar þurfa að huga að einhverjum öðrum þáttum. En fyrir alla, 

sama hvaða umhverfi þeir hafa úr að spila er mikilvægt að nýta það og nota á sem 

fjölbreyttastan og mest krefjandi máta fyrir nemendurna (Louv, 2010). 

Þekkt er að sjúkrahús og heilsuhæli voru fyrr á tímum gjarnan byggð á 

náttúrusvæðum. Hér á landi eru Vífilstaðir þar sem lengi var rekinn berklaspítali, og 

Heilsuhælið í Hveragerði þar sem fólk fer sér til heilsubótar og nýtur náttúru og 

náttúrulegs fæðis auk annars góð bæmi um slíka staði. Sjúkrahús urðu svo seinna að 

dauðhreinsuðum stofnunum, umkringdum malbiki. Þessi þróun er nú víða að ganga til 

baka og til dæmis á Norðurlöndunum er farið að nota mikla hugkvæmni og peninga í að 

koma náttúrunni inn í stofnanirnar, og færa líf og gróður inn á Hátæknisjúkrahús. 

Enda eru til rannsóknir sem staðfesta skjótari bata þar sem umhverfið fær að vera 

með (Helgadóttir og Líndal, 2010).  

 

 

1.2 Gróði 

Gróði eða það að græða er oftast sett í samhengi við peninga, eða kannski öllu heldur það 

að eignast meiri peninga. Er það besta sem getur komið fyrir nokkurn mann eða kannski 

alls ekki. Einhverjir eru í það minnsta á þeirri skoðun að gróðinn sem við fáum af lífinu, 

eða kannski er réttara að segja því að njóta lífsins um leið og við lifum því sé það 

mikilvægasta og um það þurfum við að vera meðvituð. Ef við setjum það á oddinn, allra 

fremst í forgangsröðina ættum við öll sem byggjum þessa jörð að fá það sem er best fyrir 

okkur. Og það er ekki endilega það sama sem að er best fyrir alla, þó að ákveðnir þættir 

þurfi að vera í lagi þannig að allir geti fengið stöðugan og traustan grunn til að byggja sinn 

gróða og sína lífshamingju á.  

Til að þessi gróði finnist á okkar eigin skinni og annarra sem með okkur lifa, þurfum 

við að hafa aðgengi að heilbrigðu umhverfi.Forsenda heibrigðs umhverfis er hreint loft, 

vatn og næring (Helgadóttir, 2013). 

Því hefur og um nokkurn tíma verið haldið fram að til að halda andlegri heilsu þurfum 

við ekki bara mat og vatn og hreint loft. Heldur sé okkur einnig nauðsynlegt að eiga í 

tengslum við náttúruna með einhvers konar upplifun og þá helst með útiveru af einhverju 

tagi, í þessu samhengi hafa jafnvel verið settar fram kenningar um að ýmsir nútímakvillar 

sem hrjá okkur eins og aukin tíðni athyglisbrests og ofvirkni megi rekja til of lítillar útiveru 

barna (Helgadóttir, 2013). 

Aukin áhersla hefur verið á síðustu árum á meiri þátttöku ungs fólks í pólitískum 

málefnum og samfélagsverkefnum sem og því að efla borgaralega vitund þeirra. Takist 

þetta vel er það liður í að stuðla að betri líðan bæði nemenda og kennara, liður í því væri 

að allir fengju verkefni við sitt hæfi og ólíkar leiðir til að leysa þau. Það er mjög mikilvægt 

að nemendur finni sig tilheyra skólasamfélaginu og það stuðlar að því að þeir verði seinna 

ábyrgir þátttakendur í samfélaginu, og minnkar líkur á einangrun og firringu 

(Aðalbjarnardóttir, 2008). 

Til að græða sem mest er því skynsamlegt að leggja áherslu á nálgun við átthaga sína 

og náttúruna í þeim, í sem fjölbreytilegastri mynd fyrir börn á leikskólaaldri. Það er hverju 

barni hollt að njóta útivistar og hreyfingar daglega, og það er ekki bara hollt börnum 

heldur fólki á öllum aldri. 

Að vera úti í náttúrunni veitir okkur líkamlega og andlega vellíðan þetta þekkja allir 

sem á annað borð draga andann auk þess sem það eykur jafnvægi, þol og liðleika og gerir 

okkur líka hraustari og sterkari (Louv, 2010). 

Við losum um einhverja krafta og fáum eitthvað beint í æð, endurnærumst. Þetta 

er ástæða þess að okkur líður vel eftir að hafa verið, og við að vera reglulega í náinni 

snertingu við náttúruna með gönguferðum, garðvinnu eða bara hafa verið úti að leika 

okkur það hvað við gerum sem slíkt, skiptir ekki máli (Knight, 2009). 

Að upplifa náttúrulega getu þína með því að yfirfæra frá kennslurými innandyra til 

útiveru og svo öfugt. Eflir þig í að vinna með öðrum og meta betur getu þína og hæfileika 

til ólíkra athafna. Og eftir stendur þú bara ennþá sterkari í sjálfum þér. Kennarar hafa 

mjög aukin áhuga á að færa kennslu út í náttúruna, auk þess sem rannsóknum á 

skólastarfi utandyra fer fjölgandi og með þeim aukast þær upplýsingar sem gefa okkur 

mynd af jákvæðum áhrifum hennar á nemendur og þroska þeirra (Andreassen og 

Pálsdóttir,2014). 

Að fá reynslu af því að vinna í og með umhverfi sitt og samfélag, gefur 

einstaklingnum tækifæri til að læra það að hann getur með gjörðum sínum haft áhrif á 

umhverfi sitt og samfélag, sem hefur svo aftur áhrif á hann sem einstakling og gjörðir hans 

(Andreassen og Pálsdóttir, 2014; Knight, 2009). 

Leikskólabörn sem missa útiveruna sína eru oft æst og pirruð í lok dag, og þau hafa 

ekki fengið fulla útrás fyrir þá hreyfingu og það frelsi, sem útiveran gefur þeim. Það er 

mjög mikilvægt fyrir börn að njóta sín í frjálsum leik þar sem þeirra eigin uppgötvanir stýra 

leiknum og eitt leiðir af öðru, smám saman pússlast saman vitneskja um það hvernig 

eitthvað verður til eða gerist. 

 Góð samskipti í leik eru frábær undirbúningur fyrir atvinnuviðtöl í framtíðinni og 

jafnvel undir framboðsræðu til forseta á næsta eða þar næsta áratug eða í aðeins 

fjarlægari framtíð. Þeir sem eru góðir í samskiptum eiga marga möguleika á ögrandi 

verkefnum og eru með forskot á að ná árangri í vinnu og persónulegum ágóða (Goleman, 

2000). 

Frjáls leikur er mikilvægasti tjáningarmáti leikskólabarnsins. Í frjálsum leik skapa 

börnin sér sínar eigin áskoranir og finna leiðir til að leysa vandamál sem upp koma (Tovey, 

2008). 

Heimur versnandi fer er stundum sagt, og örugglega er eitthvað til í því á 

einhverjum sviðum. En að sama skapi er margt sem er betra í heiminum en áður. Okkur er 

þó ljóst að alltaf má bæta sig og treysti ég að það sé vilji okkar. Alltaf er hópur fólks að 

vinna að framförum, eða telur sig í það minnsta vera að því. Margskonar samtök og 

vinnuhópa mætti nefna í því samhengi. Og allt skiptir þetta máli í heildarmyndinni og 

mikilvægt að fólk upplifi að líka það sem einn gerir skiptir máli, það er þá einu minna af 

því sem ekki er unnið til góðs. 

 

1.3 Fjölbreyttar kennsluaðferðir 

Skólakerfið tekur sífelldum breytingum og síðustu áratugi hefur færst í vöxt að sinna 

kennslu utandyra. Það hefur í för með sér breyttar kennsluaðferðir frá því sem þekkist í 

kennslu innandyra. Útikennsla felur í sér fjölbreyttari vinnuaðferðir og örvar fleiri 

þroskaþætti samtímis, en hefðbundin kennsla innandyra, hún gerir einnig margþættari 

kröfur á nemandann og hann fær tækifæri sem ekki er hægt að veita inni. Hreyfing og gildi 

hennar fyrir börn, líðan þeirra og þroska er ótvíræð. Allir sem einhvern tíman fara út fyrir 

hússins dyr og anda að sér fersku lofti þekkja það.  

Oft er rætt um útikennslu í samhengi við skógarferðir eða skóglendi. Þær 

hugmyndir koma líklega að stórum hluta frá hinum Norðurlöndunum þar sem skógur er 

stærstur hluti lands og þar af leiðandi umlykur hann átthagana og verður þannig 

uppspretta kennslu og náms. 

Útikennslan ætti þó ekki að vera bundin við skóglendi eða ákveðin útistað eða 

útikennslurými, heldur má auðveldlega aðlaga hana að því svæði sem er í kring um eða í 

nágrenni við hvern þann skóla sem kýs sér þessa kennsluhætti og aðferðir. Eins mega 

líkamlegar hamlanir nemenda ekki standa í vegi fyrir hvatningu. Það heyrir upp á 

kennarann að útvíkka þægindaramma barnanna, með krefjandi verkefnum sem kalla á 

nýjar leiðir í úrvinnslu og skapandi hugsun. Kennarinn þarf þvi að vera starfi sínu vaxinn og 

vel undirbúinn og kunna því sjálfur skil sem hann krefur nemendur sína um (Andreassen 

og Pálsdóttir, 2014; Buaas, 2012). 

Reyndur kennari sem spurður var um viðhorf sitt til útikennslunar sem var stunduð 

í hans skóla svaraði að undirbúningurinn væri „bras“ og „vesen“ en þetta væri lúxus og allt 

annar bragur á krökkunum þegar inn væri komið og það væri það sem gerði þetta allt þess 

virði (Andreassen og Pálsdóttir, 2014). 

Þróunarverkefni unnið í leikskólanum Álfheimum á Selfossi um skógarferðir gefur 

skýra vísbendingu um að líkamlegt þrek og betri heilsa fáist af útikennslu. Börnin tóku 

greinlegum framförum í hreyfifærni á meðan þróunarverkefnið stóð yfir. Þau voru líka 

hraust þó að mikið væri verið úti jafnt í kulda sem regni og svo líka á hlýjum og sólríkum 

dögum. Og dæmi voru um að einstaklingar með hreyfivandamál væru að fá meira út úr 

skógarferðunm, en tímum til sjúkraþjálfa. Í viðtölum við kennara og foreldra kom fram að 

foreldrum fannst börnin fá meiri möguleika til nánari samskipta við önnur börn og 

starfsfólk, þar sem farið var í minni hópum í skóginn. Kennarnir upplifðu að færri árekstrar 

ættu sér stað en inni í leikskólanum og samkenndin væri ríkjandi í skóginum (Norðdahl, 

2005). 

En munum líka að betur sjá augu en auga og hlustum á hvað börnin hafa fram að 

færa til að gera kennsluna betri og heildstæðari. Það er ekki bara nauðsynlegt að vera 

duglegur að skipuleggja og að kenna börnum eitthvað nýtt og gamalt sem kennarinn veit 

og kann og vill gjarnan miðla til barnanna. Troða þau út af misgagnlegum staðreyndum 

um allt og ekki neitt. Kennarinn á, og ekki bara á hann, honum ber skylda til að bera á alla 

lund virðingu fyrir og gjaldfella ekki frjálsa leikinn á kostnað þess sem hann skipuleggur 

sjálfur (Buaas, 2012).  

Útikennsla hefur verið að ryðja sér til rúms á síðustu áratugum í íslensku 

skólaumhverfi, hvoru tveggja á leik-og grunnskólastigi. (Andreassen og Pálsdóttir, 2014).  

Óformlega hefur þessi kennsla kannski verið til staðar mun lengur og þá kannski 

frekar farið fram sem jafningjakennsla eða fræðsla og að sjálfsögðu verið færð börnum frá 

ömmum, öfum og öðrum eldri meðlimum í eigin fjölskyldu, þar sem sagðar hafa verið 

sögur um eigin uppvöxt í bland við þjóðsögur og örnefnasögur frá nær umhverfinu, og 

þannig barst margskonar fróðleikur á milli kynslóða og manna. 

Við höfum eins lengi og elstu menn muna sagt sögur bæði til skemmtunar og til 

menntunar, og með þeim viðhöldum við menningarverðmætum og kennum börnum 

siðferði og hegðun. Flesti hafa gaman af að heyra góðar sögur af mönnum og málefnum 

og tilvalið er að nota sögur í kennslu og þær verða oftar en ekki kveikja að frjóum 

umræðum og upplifunum. Sögur geta komið víða að úr fjölmiðlum, bókum og 

munnmælum, verið ævintýri, skáldaðar dæmisögur og sögur úr daglega lífinu og svo 

mætti áfram telja. 

Sögur um álfa, tröll og aðra landvætti segja frá ýmsu í umhverfinu sem við komum 

ekki endilega auga á og hvetja okkur þannig til að ganga um náttúruna af hófsemi og 

virðingu. Sögur um álgabletti eru þekktar, en þar þarf fólk að gæta hófs í nýtingu og vera 

varkárt, til að að styggja ekki þá sem fyrir eru (Helgadóttir, 2013).  

Frásögn ömmusystur minnar og nöfnu Önnu Kristmundsdóttur frá uppvexti sínum 

er gott dæmi um álgabletti. Á æskuheilmili hennar í Goðdal í Bjarnafirði á Ströndum voru 

fleiri á ferð en bara mannfólk samkvæmt gamalli þjóðtrú. Þar voru vissir staðir, þar sem 

krökkunum var alfarið bannað að slíta blóm og kasta steinum. Það var ekki við hæfi að 

trufla verurnar, álfana og huldufólkið, sem með þeim lifðu. Einnig voru blettir sem ekki 

mátti slá, en allt í lagi var að beita skepnum á. Einn slíkan blett á faðir hennar að hafa 

slegið sem unglingur og drápust veturinn eftir 2 kindur sem hann átti. Ekki kannast Anna 

þó við að hafa sjálf séð neinar af þessum verum hvorki álfa, huldufólk né aðra vætti. En 

trú hennar var sú að aðeins hefðu það þó verið góðar verur eða vættir sem bjuggu með 

þeim í Goðdal (Kristmundsdóttir, 1989). 

Fólk má til með að fara að viðurkenna og skilja að það er hluti af náttúrunni. Við 

sigrumst ekki á náttúrunni, heldur þurfum við að sigrast á okkur sjálfum og sýna virðingu 

og hófsemi í umgengni okkar við náttúruna. Mannkyn þarf að virkja sköpunargáfu sína, 

hugvit og færni sem aldrei fyrr og finna leiðir til að vinna sem best með náttúrunni og í 

takt við hennar lögmál (Helgadóttir, 2013).  „Menntun til sjálfbærni þarf því ekki aðeins 

aðleggja áherslu á þekkingu og skilning á viðfangsefnum og hæfni til að leysa þau heldur 

þarf menntun til sjálfbærni ekki síst að breyta viðhorfi fólks til umhverfis síns og efla 

samkennd og væntumþykju til náttúru og samfélags“ (Helgadóttir, 2013; 38). 

2 Ferskt loft og frelsi  

Gæsla hér og þar og allstaðar eftir skóla fyrir skóla og svo leikskólinn sjálfur gera það 

meðal annars að verkum að frítími barna verður sífellt minni og minni þau eru megnið af 

sínum vökutíma undir umsjón fullorðinna og fá ekki endilega tækifæri til að uppgötva á 

eigin forsendum (Louv, 2010). 

Þeirri þróun að börn séu í leikskóla, skóla og svo einhverskonar gæslu eftir skóla 

breytum við ekki eða snúum við, en við erum fullfær um að gera alla þessa skóla að sem 

bestum verustöðum fyrir börnin þar sem þau fá að þroskast á sem jákvæðastan og bestan 

máta fyrir sig og framtíð sína, það gerum við með því að veita þeim aðgengi að náttúru og 

frelsi. Og að halda áfram að starfa eftir kenningum eins og Deweys sem segja okkur að við 

eigum að fá tækifæri til að læra af eigin reynslu og upplifun og fá aðstöðu og tíma til að 

yfirfæra þá þekkingu sem við öðlumst á milli námssviða (Dewey, 1933/2000). 

Að fá að hafa frjálsa hugsun og að fá að vera sá sem maður er. Að rannsaka, reyna 

og kanna, að mistakast og reyna aftur allt eru þetta skref sem gera okkur að snjallari, 

færari og frambærilegri einstaklingum.  

Eftir að skipulögðum skóladegi líkur taka frekar við æfingar á lokuðum völlum með 

stífan framkvæmdaramma, en frjáls leikur á opnu svæði, sem fram fer á forsendum þess 

sem leikur, hjá fullorðnum einstaklingi gæti frelsið falist í hjólatúr eða garðvinnu á með 

börn og unglingar gætu kosið drullumall og klifur í trjám (Louv, 2010; Tovey, 2008). 

Að leika sér úti á eigin forsendum gefur tækifæri til að þroska með sér áttundu 

greind Gardners sem hann kallar náttúrugreind. Hún nær yfir það að vera læs á umhverfi 

sitt, sjá það sem í náttúrunni býr, fugla, dýr og gróður, veður skýjafar og fleira 

skemmtilegt (Gardner, 2006; Buaas,2012). 

Leslie Owen Wilson sem er prófessor við „The Shool of Education at the University 

og Wisconsin“ hefur tekið saman þau atriði sem einkenna börn, sem eru rík af 

náttúrugreind.  

 Þessi börn eru næmari fyrir hvers kyns áreitum á sjón, heyrn, bragð og 

snertingu. 

  Þau nota skynjun sína fúslega til að greina og flokka hluti úr náttúrunni. 

 Þau vilja vera úti og finnst gaman að taka þátt í hlutum eins og garðyrkju, 

gönguferðum og ferðum út í náttúruna.  

 Þau koma auðvellega auga á mynstur, form og afstöður í umhverfinu, og 

bera umhyggju fyrir dýrum og gróðri.  

 Þessir einstaklingar taka eftir hlutum sem aðrir ganga fram hjá, og þeir 

safna, geyma og skrá gjarnan í litlar bækur það sem þeir upplifa.  

 Þetta eru þeir einstaklingar sem snemma á lífsleiðinni eru áhugasamir um 

náttúrulífsþætti í sjónvarpi og bækur eða hluti um og úr náttúrunni. 

 Þeir sýna aukna vitund fyrir umhverfinu og útrýmingarhættu. Og læra 

auðveldlega staðreyndir um náttúruundur í heiminum svo sem nöfn, 

stærðir og þess háttar (Louv, 2010).   

Í frjálsum leik skapa börn sér sínar eigin áskoranir (Tovey, 2008). Leikurinn hvetur 

og eflir málþroska barna. Börn sem upplifa eitthvað saman, tala saman um upplifun sína 

eftir á, og með því nýta þau ný orð sem þau hafa lært og festa þau þannig í orðaforða 

sínum, auk þess sem upplifunin sest betur að í huga þeirra og verður þannig að 

reynsluheimi þeirra (Jordet, 2003). 

Furðuleg staðreynd er að þess minna sem börn skoða og þekkja nánasta umhverfi 

sitt. Þess lengra hafa þau farið á rafrænu ferðalagi um ókunn lönd og staði bæði sem til 

eru í raun og veru og eins tilbúna heima allskonar tölvuleikja og sýndarveruleika sem þau 

hafa aðgengi að í margsskonar rafrænum tækjum á heimilum og í skólum (Tovey, 2008). 

Traust er samt eitt af því sem hefur minnkað, færri treysta umhverfinu fyrir 

börnunum sínum og börnunum sínum í umhverfinu, hættur sjást í hverju horni, og öðru 

fólki er að mati margra oft illa treystandi. En við þurfum að kenna börnum á hætturnar í 

umhverfinu, svo þau læri að varast þær, hræðsluáróður er engum til góðs og við ættum 

að hvetja börnin til að prófa sig áfram og læra á umhverfið og sjálf sig í leiðinni frekar en 

að vera föst í því sem getur mögulega farið illa (Louv, 2010). 

Aldur barna hefur líka áhrif á það hverni þau túlka traust og þau skilja taust í 

samskiptum á mismunandi veg allt frá hinu efnislega sem felur í sér að lána leikföngin sín 

og til þess sálfræðilega sem byggir á því að geta stólað á hjálp frá fólki þegar gengið er í 

gegn um erfiða, krefjandi verkefni eða hluti sem reyna á líðan og ástand fólks. Það er því í 

höndum fullorðinna að kenna börnum á og vinna með traust og hvað það stendur fyrir 

(Aðalbjarnardóttir, 2008). 

Við sem erum fullorðin og höfum völdin erum ekki alltaf samkvæm sjálfum okkur 

þegar kemur að ábyrgð barna á hegðun sinni. Við gerum á þau þær kröfur sem okkur 

hentar hverju sinni, en erum ekki alltaf til í að lofa þeim að taka á sig þá ábyrgð sem þau 

óska sér.  

Minnkandi útivera leiðir af sér minni hreyfingu, úti eru kjör aðstæður til að fá útrás 

fyrir hreyfingu og krafta sem þarf að leysa úr læðingi. Þar eru áskoranir sem tekist er á við 

og þar er margt til staðar til að uppgötva og kynnast nánar. 

Kenningar um þroska barna eru margar og einhverjar þeirra segja að þátttaka 

skipti verulega miklu máli má þar nefna Dewey, Piaget og Montisori. Þekkingarsín sem má 

rekja allt til tíma Aristólelusar Episteme-Techne-Fronesis sem útleggst á okkar tímum sem 

þekking-hæfni-leikni er ennþá í fullu gildi og langt frá því að vera úrelt þrátt fyrir háan 

aldur(Andreassen og Pálsdóttir, 2014). 

Það eru svo þrír samverkandi þættir sem skapa náttúruupplifun það eru náttúra, 

manneskja og virkni og þurfa þeir allir að vera til staðar saman svo hún verði til (Jordet, 

2003). 

Allt umhverfi bíður upp á sína sérstöku og jafnvel sértæku upplifun skógur, fjara, 

leikvöllur eða mói. Eitt svæði þarf ekki endilega að vera og er ekki merkilegra en annað, 

merkilegheitin liggja kannski meira í því hvaða upplifun við erum að leita eftir eða hvað 

við viljum fá út úr ferðinni eða útiverunni sem slíkri, í það og það skiptið (Jordet, 2003). 

Úti geta allir haft rétt fyrir sér, í fuglaskoðun eru engin rétt eða röng svör. Við getum 

unnið með skynjun, sköpun og ímyndunarafl, auk svo margs annars (Andreassen og 

Pálsdóttir, 2014). 

2.1 Útivera og hreyfing 

Að venjast útiveru í náttúrlegu umhverfi sem og á skólalóð, hvetur til frumkvæðis í leikjum 

og sýnir gjarnan fram á hvað margt er hægt að gera (Robertson, 2014). 

Útivera gerir manni margt gott, með henni fáum við  

 Rétt birtustig.  

 Góða tilbreytingu. 

 Ferskt loft 

 Líkamlega áreynslu.  

 Nóg pláss.  

 Lærum að athafna okkur í allskonar veðri.  

 Tökumst á við óundirbúnar truflanir mitt í upplifunum okkar, þegar köttur 

hleypur hjá eða flugvél flýgur yfir. 

Miklar breytingar haf átt sér stað á umhverfi okkar á síðustu árum og hefur það 

meðal annars leitt af sér að grænum ósnertum svæðum fækkað, jafnvel á Íslandi þar sem 

landrými er annars nægilega mikið fyrir ekki fjölmennari þjóð en við erum. 

Flestir sem á Íslandi búa hafa ómanngerða náttúru, þó sem betur fer ennþá í 

göngufjarlægð frá heimili sínu. Við gleymum eða kannski bara áttum við okkur ekki á þeim 

forréttindum sem í því felast. 

Íslenskir leikskólar hafa lagt áherslu á útiveru barna í dagskipulagi sínu frá því þeir 

fyrstu voru opnaðir um miðja síðustu öld. Enda hugmyndafræðin á upphafstímum þeirra, 

sem á þeim tíma hétu dagvistarheimili eða dagvistarstofnanir, sótt til útiloftsskóla sem 

starfræktir voru í Evrópu og Bandaríkjunum í byrjun síðustu aldar. Í upphafi og eitthvað 

inn á síðustu öld reknir í heilsubótarskyni, gjarnan fyrir börn sem stríddu við heilsuleysi til 

dæmis berkla. Það var þá talið gott og er enn, að vera úti og anda að sér fersku og hreinu 

lofti, það stuðlar að hreysti og betra heilsufari (Sigurðardóttir, 1998). 

Nú á seinni árum og sérstaklega frá aldamótum hefur sjónum meira verið beint að 

skipulagðri kennslu úti. Og fleiri möguleikar hafa opnast þar sem útivera er nú nýtt til 

fjölbreyttrar kennslu og upplifunar (Buaas, 2012). 

Í leiðarljósum Aðalnámsskrár 2011 segir meðal annars að 

 Starfshættir leikskóla eiga að hvetja til samvinnu og samstarfs milli barna, 

starfsfólks, foreldra og nærsamfélags. 

 Starfshættir leikskóla eiga að stuðla að virðingu barna fyrir náttúru og 

umhverfi sínu. 

 Í leikskóla eiga börn að fá tækifæri til fjölbreyttrar hreyfingar og útiveru. 

 Í leikskóla eiga börn að fá tækifæri til að fást við fjölbreytt verkefni sem 

bjóða upp á margar lausnir og hvetja til rannsókna og ígrundunar (Mennta 

og menningarmálaráðuneytið, 2012; 33-34). 

 

Til að styðja við og virkja þessa þætti ættum við að nota umhverfið betur til 

uppsprettu frjálsra leikja barnsins, þar sem það fær að vera á sínum eigin forendum, en 

kennararnir eru þeir sem sjá um að útvega skapandi efnivið og einhverjar nýjungar sem 

hvetja til tilrauna og athugana á því sem er í umhverfinu og hvernig best er að umgangast 

svæðið sitt, skólalóðina og náttúruna, okkar eigin átthaga og það sem þeir innihalda. Eins 

og gróður, byggingar og dýralíf. 

Frelsi til leikja veitir tækifæri til að læra eitthvað nýtt, æfa það sem maður kann, 

kenna öðrum, auka hreyfifærni sína, skerpa takteyra og eflir marga fleiri þætti. 

Við upplifum umhverfi og aðstæður misjafnlega eftir aldri, 3ja ára barn og 13 ára 

unglingur ganga til dæmis á mjög ólíkan hátt niður götu (Robertson, 2014). 

Börn elska að fá frelsi til athafna, og leikir hvort heldur sem þeir eru leiknir á 

leikvelli eða úti í guðsgrænni náttúrunni, eru betur til þess fallnir, en sömu leikir inni að 

veita það frelsi sem okkur finnst gott að öðlast. Þar sem úti er víðátta og óhætt að gefa frá 

sér alls konar hljóð og skarkala án þess að það trufli alla sem í nálægð eru. 

Að skoða skýjamyndir eins og Jón Oddur og Jón Bjarni (Helgadóttir, 1980) gera. 

„Sjáðu, sagði Jón Bjarni. Þarna kemur tröllskessan og ræðst inn í fjallið. Ferlíki maður, 

sagði Jón Oddur. Fjallið fer alveg í klessu. Þeir lágu á bakinu í grasinu fyrir utan 

fótboltavöllinn í kvöldsólinni og horfðu upp í himininn. Skýjahnoðrarnir voru á sífelldri 

hreyfingu. Ýmist hrönnuðust þeir saman eða þeir greiddust í sundur, og þeir tóku stöðugt 

á sig hinar furðulegustu myndir. Strákunum fannst gaman að sjá í þeim risa og 

tröllskessur, álfa og óvættir“ (Helgadóttir, 1980;5). 

Það sem tvíburarnir gera þarna er list sem stunduð er á alþjóðavísu og svíkur 

engan sem það reynir. List sem er dásamlegt að kunna og getur frelsað hugann svo um 

munar (Louv, 2010). Og hver veit nema að þetta sér fyrsta skrefið í að geta seinna meir 

lesið í skýin spár um veður og vinda.  

Þó við getum sagt að okkur líði vel þegar við höfum verið í snertingu við náttúruna 

og jafnvel að við upplifum okkur alveg endurnærð eftir ferð í sveitina. Það er mjög erfitt, 

jafnvel með fullkomnustu mælingum, að meta eða mæla að fullu hvaða áhrif jákvæð 

upplifun í náttúrunni hefur á okkur (Louv, 2010). 

Og það er ekki bara að við eða börnin upplifi breytingu á líðan og lund eftir góða 

útiveru, heldur greina þeir sem okkur umgangast gjarnan þennan mun líka. Foreldrarnir 

finna mun á börnunum sínum við lok dags eftir því hvaða tíma þau hafa varið utan dyra, 

streita og virkni haldast í hendur við meiri eða minni útiveru (Louv, 2010). 

Með markvissri og fjölbreyttir útiveru og því að nýta okkur átthagana okkar getum við 

uppfyllt helstu þætti Aðalnámsskrár leikskóla(Mennta og menningarmálaráðuneytið 

2012;42-45) sem eru:  

 Læsi og samskipti  

 Heilbrigði og vellíðan 

 Sjálfbærni og vísindi 

 Sköpun og menning   

En hvernig förum við að því? Má þá spyrja í framhaldinu, og hvernig náum við öllu þessu 

fram með því sem við erum að gera og hvernig fáum við það sem við erum að kenna til að 

verða eftir í minni barnanna. 

Robertson talar um að við þurfum að gera það sem við erum að kenna börnunum 

límkennt og felst í því skýr vísun í að líma eitthvað í heilann, það er að festa það í minni 

sér og hún spyr hvað lesandinn man frá sinni skólagöngu og svarar sjálf að ekki sé ólíklegt 

að það sé eitthvað sem gerðist úti. Sem styður mikilvægi þess að læra til jafns úti og inni. 

Hún vísar í Chip og Dan Heat sem vörðu 10 árum í að rannsaka það hversvegna sumt situr 

eftir í heilanum á meðan annað fýkur burt. Og niðurstaðan er á þá leið að til að upplifun 

sitji eftir þarf hún að vera: 

 

Einföld-Óvænt-Raunhæf-Trúverðug-Tilfinningarík-Ævintýri. 

 

Og alla þessa þætti er auðvelt að skapa í útiveru á leikvelli eða í gönguferð og ef 

það tekst erum við að ná þeim árangri sem við leggjum upp með að börnin séu að ná 

meiri færni í fjölbreytilegum þáttum en þau höfðu áður (Robertson, 2014). 

Einn tilgangur með útiveru er að sameina notkun líkamans og skilningarvitanna 

getan til að uppgötva, kanna, deila með öðrum, forvitnast og koma svo með tilgátur og 

finna svör og sanna að þau séu réttmæt eða leita öðrum kosti í frekari uppsprettur nýrra 

lausna og ævintýra í leik og starfi. 

 Skilin á milli útináms og þess að vera úti að leika eru ekki alltaf alveg ljós og þurfa 

kannski ekkert endilega að vera það heldur. Knight hvetur til að minnstu börnin sem 

ennþá þurfa að smakka á hlutum fái líka að vera hluti af þessu lærdóms umhverfi, þó að 

kennararnir þurfi að sjálfsögðu að gæta þess að þau skaði sig ekki. Það er bara fínt fyrir 

þau að fá að smakka á könglum, skeljum, steinum og fleiru náttúrulegu og óeitruðu og 

læra líka þannig að sumt bragðast betur en annað og útlit og áferð geta gefið vísbendingar 

um hvernig hlutir bragðast. 

Aðeins eldri börn eru svo farin að hafa gaman af að gera einfaldar flokkanir á 

steinum eftir lit lögun og stærð og bara það fá körfur og box til að geyma í getur auðgað 

þeirra upplifun mikið (Knight, 2009). 

Bílferðir sem í eina tíð gátu verið uppspretta fróðleiks um staðhætti, sagnalistar, 

leikja við foreldra eða annað samferðafólk og jafnvel samsöngs, er nú orðið tækninni að 

bráð eins og margt annað. Hvalfjörðinn keyrir fólk sér til skemmtunar í dag, en spurning 

hvort margir vita um „Staupastein“ sem í áratugi var staðurinn þar sem allir stoppuð og 

tóku upp nestið sitt. 

Afþreying í sætisbaki er að verða staðalbúnaður í hverjum bíl, þar sem glápt er á 

skjáinn án samskipta og úrvinnslu frekar en að upplifa umhverfið og fá vísbendingar um 

vegalengdir og staðhætti í gegnum samskipti við ferðafélaga sína. (Tovey, 2008).  

Og Louv vísar til samtals sem hann átti við bílasala sem var aldeilis undrandi og 

skildi ekki að hann vildi ekki sjónvarpsbúnaðinn sem hægt var að fá í sætisbökin. Og Louv 

spyr af hverju Ameríkanar segist vilja að börnin þeirra horfi minna á sjónvarp, en geri svo 

allt í öfuga átt við þennan vilja sinn. Hann vísar einnig til þess að umhverfi sé að verða 

fólki eðlilegra eins og það sést sykursætt í bíómyndum, en það umhverfi sem sést út um 

bílgluggana á ferðalagi. Hann bendir í því samhengi á að náttúrulega umhverfið sé kannski 

ekki alltaf sveipað sama dýrðarljómanum og það sem við sjáum á hvíta tjaldinu eða 

sjónvarpsskjánum, en í því eru línur form og litir, sem hvetja okkur til að opna huga okkar 

og skynjun og við sjáum part af samhengi lífisins í skepnum út um glugga og sveitabæjum 

sem eru að framleiða þann mat sem við kaupum í búðinni. Hamborgarar eru líka búnir til 

úr dýrum sem einu sinni voru lifandi (Louv,2010). 

Flott verkefni skólabarna og skemmtileg upplifun fjölskyldu á ferðalagi getur verið 

að fara út og hlusta. Það er hægt að gera á mismunandi stöðum, í ólíku veðri á öllum 

árstíðum og hlusta eftir margskonar hljóðum. Hljóðið sem hlustað er eftir gæti verið 

laufblöð sem dansa um í haustvindinum, snjókorn sem falla létt til jarðar eða ráðast á 

okkur í beljandi stórhríð, fuglar sem syngja af öllum stærðum og gerðum, sjórinn að falla 

að eða frá, ætli hann hljómi á ólíkan hátt eftir því hvort það er flóð eða fjara (Louv, 2010). 

Náttúran birtist barni í ólíkum myndum. Dýr fæðast, blóm sem vaxa og springa út , 

geta gefið ilm og aðra gleði, geta brennt og stungið, skordýr sem er spennadi að fylgjast 

með, fanga, óska sér og láta skríða á sér og sleppa svo. Fuglar sem fljúga, ganga synda, 

ólíkir að lit, lögun og stærð. Með ólíka færni og hæfni til að lifa af í umhverfi sínu, sumir 

fengir að fá mat frá mönnum, en aðrir alveg sjálfum sé nægir, hluti þeirra alltaf hér aðrir 

koma og fara. 

Ólík ánægja og upplifun eftir árstíðum, hver árstíð getur auðveldlega innihaldið 

sinn sjarma. Vorgleðinni lýsir Astrid Lindgren vel í sögunni um Ronju ræningjadóttur. 

„Og svo kom vorið eins og fagnaðaróp yfir skógana kring um Matthíasarborg. 

Snjórinn bráðnaði. Hann rann í stríðum straumum niður fjallshlíðarnar og niður í ána. Og 

áin dundi og ólgaði af vorgleði og söng öllum fossum sínum og flúðum, villtan vorsöng 

sem aldrei þagnaði.“  

Og þá var komin tími fyrir Ronju til að fagna vorinu með vorópinu sínu og segir 

þannig skilið við veturinn sem er búin að vera bæði langur og kaldur. 

„Og hér var hún nú komin blaðskellandi beint út í vorið. Hún fann svo unaðslega til þess 

alls staðar í kring um sig, já, það læstist í hverja taug hennar, og hún kvakaði við eins og 

fugl, hátt og hvellt, varð svo að útskýra það fyrir Birki. „Ég verð að æpa vorópið, annars 

spring ég. Hlustaðu! Þú heyrir í vorinu, er það ekki?“ 

Þau stóðu um stund og heyrðu hvernig það kvakaði og þaut, niðaði, söng og seytlaði í 

skóginum þeirra. Það hrærðist í öllum trjám og öllum vötnum og grænum gróðri, alls 

staðar kvað við ferskur og villtur söngur vorsins. 

„Ég finn hvernig veturinn rennur út úr mér,“ sagði Ronja. „Bráðum verð ég svo létt að ég 

get flogið!““(Lindgren,1981/2001; 104 og 106). 

Vetur-sumar-vor-haust. Sól, rigning, snjór, rok, frost og allt hitt veðrið sem er í boði 

á Íslandi, óháð því hvaða mánuð dagatalið sýnir okkur. Hver árstíð hefur sinn sjarma og á 

afskaplega mismunandi hátt og við þurfum stundum að safna kjarki til að takast í við 

veður og vinda, en hverjum sigri fylgir vellíðan og hún er hvatning til áframhaldandi 

tilrauna. 

 

2.2 Leikir og barnamenning 

Á Íslandi hafa börn alltaf haft mikið frelsi til að leika sér úti. Allir krakkarnir í hverfinu 

hittust og léku leiki og lærðu hvert af öðru, þau yngstu fengu að vera með og lærðu 

þannig af þeim sem eldri voru. 

Í mínu uppvaxtarumhverfi á Akranesi voru þessir litlu krakkar kallaðir „gulla-gull“, 

sem þýddi að þau voru í vernd eldri krakkanna systkina eða nágranna sem pössuðu þau. 

Þau urðu ekki úr og þau voru hann ekki, nema kannski stundum með einhverjum af þeim 

eldri sem hjálpuðu þeim þá að ná, en þau léku leikinn og lærðu reglurnar. Og voru þannig 

tilbúinn á ákveðnum tímapunkti að vera fullgildir meðlimir og taka þá til við að kenna 

áfram og þannig láta vitneskjuna um leikina og reglurnar í þeim fara á milli kynslóða. Að 

sippa og fara í snú snú og þríhyrning með teygju, Ein króna, Fallin spýta, Kyss, kyss og útaf, 

margskonar eltingaleikir, feluleikir, Eitur í flösku, Hlaupa í skarðið, Köttur og mús og Einn, 

tveir, þrír, fjórir, fimm, dimma limm eru dæmi um leiki sem voru og eru enn leiknir af 

hópum barna sem safnast saman á opnum öruggum svæðum og á skólalóðum. Margir af 

þeim leikjum sem voru áður að stórum hluta leiknir í frí tíma barnanna, enda var lengi vel 

ekkert sjónvarp á fimmtudögum og ekkert sjónvarp allan Júlí. Svo það var ekki eins og það 

væri margt annað hægt að gera en leika sér. Í dag er þessi tími sveipaður smá 

dýrðarljóma,  lífið bara endalaus leikur og fáar skyldur sem hvíldu á herðunum.  

Þessi leikir eru núna stundaðir á skólatíma, og á það bæði við um leik og 

grunnskóla, og þeir færast þannig á milli barna sem hluti af barnamenningu og eru ríkur 

þáttur af henni, sem kennarar þurfa samt að muna eftir að hjálpa krökkunum að viðhalda, 

þar sem þeirra tækifærum til þess hefur farið fækkandi. Þó sem betur fer leiki börn sér 

ennþá úti í leikjum, þó fleiri freistandi tilboð standi þeim til boða og fjölbreyttari afþreying 

en áður var. 

 Margir þessara leikja sem hafa borist á milli kynslóða eru áþekkir á milli landa, 

með smá blæbrigðamun og nær vitneskjan um suma þeirra allt til fyrri hluta síðustu aldar 

(Jónsdóttir, 2009).  

 Getum við fengið meira út úr umhverfinu okkar en við erum að gera núna?  

 Getum við gert fleiri hluti úti en við veljum að gera núna?  

 Má færa út leiki með búninga og hlutverkaleiki, kubba eða hefðbundið og 

óhefðbundið efni til byggingaleikja, málningu og liti ? 

 

Fjölbreyttari upplifun á skólalóðinni og í lítilli fjarlægð við hana er uppspretta 

óteljandi tækifæra ef við kjósum svo og styrkir börn í upplifunum og þau verða færari í að 

miðla sín á milli því sem þau kunna. Eldri börnin kenna yngri börnunum og börn af ólíkum 

uppruna geta einnig miðlað af sinni kunnáttu og því sem þau hafa lært í sínum gömlu 

átthögum og flytja yfir í sína nýju átthaga. Og þannig geta fleiri lært og tileinkað sér leiki 

sem þeir kunnu ekki áður (Robertson, 2014; Jónsdóttir, 2009) 

Kofabyggingar eru sjaldgæfari en áður og fara nú nær eingöngu fram á afmörkuðum 

svæðum, undir stjórn fullorðinna sem sumarafþreying og í boði er þá að flytja þessi hús að 

heimilum byggingarmeistarana þegar smíðavöllurinn lokar. 

Í Ameríku var rík hefð fyrir því að krakkar byggðu sér trjáhús, en við þá iðju ræktuðu 

þeir marga hæfileika. Eins og jafnvægi og hreysti, samhæfingu og styrk. Þessi iðja er þó að 

miklu leiti aflögð í dag, vegna reglugerða sem banna slík hús í íbúðahverfum, þau falla ekki 

að skipulagi og eru lýti á umhverfinu og auk þess þá er það hættulegt fyrir börn að klifra í 

trjám. Með þessu er verið að taka af börnum risastóra upplifun og leið til að þroska með 

sér margvíslega getu og fjölbreytta hæfileika (Louv, 2010). 

 

 

2.3 Aðferðir og hugmyndir 

Úti getum við notið óteljandi hluta án ærins tilkostnaðar. Það er spennandi að fylgjast 

með grænmetisrækt, rabbabara vaxa, og berjarunnar sem börnin geta týnt beint í 

munninn af eru vinsælir hjá leikskólabörnum þar sem þeir eru á leikskólalóðum. 

Kóngulær geta gefið margvíslega upplifun að horfa á kónguló spinna vef, að fanga 

eina og eina í box og ala á flugum, eða sletta smá hveiti á vef og sjá þvílíkt listaverk hann 

er og ekki það sísta að sjá bú opnast og tugi eða eru það kannski hundruðir lítilla kóngulóa 

skríða úr er mögnuð sín. 

Að gefa æti jafnt vetur og sumar fuglum sem lifa í umhverfinu okkar og laða þá 

þannig að sér og geta þá fylgst með eðli þeirra og háttum, setja upp hús sem þeir hafa 

möguleika á að verpa í. 

Hengja upp vindhörpur og rellur og fylgjast þannig með því hvaðan og hvort 

vindurinn blæs.  

Safna regnvatni úr rennum skólabyggingarinnar, sem má þá nota í leikjum og 

tilraunum á útileiksvæðinu. Og jafnvel vökva með ef ekki rignir. 

Fylgjast með gróðri á lóð og í umhverfinu vaxa, dafna og blómgast. Taka flag í 

fóstur og koma í betra ástand með umhyggju og umhirðu. Setja niður lauka og fræ. Hnýta 

kransa og blómalengju úr villtum blómum. Finna Baldursbrá og Gleym mér ei, Sóley og 

Fífil 

Sjá myndir í umhverfinu greina form stærðir og fjarlægðir. Sjá litamun á milli 

árstíða og daga. Skissa, vatnslita og taka myndir. 

Gera úti hluti sem venjulega eru gerðir inni eins og að lesa, segja sögur og flytja 

leikrit, syngja, leika á hljóðfæri, teikna og mála, fara í hlutverkaleiki, opna búð og 

bakarí,halda heimili og ala upp börn, byggja úr kubbum eða einhverjum öðum verðlausum 

efniviði sem kemur í staðinn fyrir kubba. 

Börn læra af því að gera tilraunir, setja niður steina ávaxta, láta mat rotna og 

moltast í safnhaugum og fylgjast með ormum, kóngulóm og öðrum skordýrum (Norðdahl 

og Óskarsdóttir, 2010). 

Til að gera þetta auðveldara er gott fyrir leikskólann að eiga ferðapoka sem 

innihalda smáhluti sem koma að góðum notum úti í náttúrunni eða á skólalóðinni. Þetta 

geta verið litlir pokar sem hvert barn í hópnum heldur á fyrir sig og svo þarf kennarinn að 

sjálfsögðu að hafa einhvern aukabúnað í sínum poka eins og plástur, pappír og skæri. Í 

pokum barnanna þarf að vera eitt og annað til að fanga og skrá upplifanir sínar, Robertson 

gefur margar hugmyndir:  

 Vasabækur og blýantar. 

 Upprúlluð blöð sem komast í tösku eða jafnvel í sokkinn þinn.  

 Lítið stækkunargler.  

 Litla pinna (tannstöngla eða kokteilpinna)til að skrapa skilaboð í laufblöð. 

 Sleikjó-prik eða íspinna-spýtur til að skrifa í mold og sand.  

 Gamla geisladiska og ódýra spegla og á þá má skrifa með töflutússi.  

 Box undir skordýr, smásteina, skeljar og laufblöð. 

 Krítar. 

 Papparamma að ólíkri lögun hringi, þríhyrninga,ferhyrninga og sexhyrninga og 

heimagerða sjónauka sem skoða má umhverfið í gegn um. 

Hún hvetur líka til að fara út á leiksvæðið með allskonar búnað og eiga þannig 

sérstakar búningakörfur og hljóðfæri til að hafa úti, efnisbúta og teppi, litla steina með 

stöfum tölustöfum og táknum og bara allt það sem hugmyndaflugið gefur þér að gæti 

verið gaman að leika sér með úti og getur eflt og auðgað leikinn og upplifanir samhliða 

honum. 

Hún bendir líka á að við ættum að huga að því að gera útisvæði alltaf betri og betri. Ef 

við eigum rétt á að nota staði, ber okkur líka skylda til að hugsa um þá og bera umhyggju 

fyrir þeim. Sem þýðir bara að halda í gömlu sögnina að skilja við staðinn eins og þú vilt 

koma að honum. 

Við ákveðnar aðstæður er svo gaman að nota stafræna tækni eins og Ipaid, go pro 

vélar og myndavélar til að gefa börnunum tækifæri á að skrá upplifanir sínar á sem 

fjölbreyttastan máta út frá sinni skynjun og upplifun. 

Fara í vettvangsferðir sem byggja á mismunandi upplifunum, leggja áherslu á eitt 

skynfæri í hverri ferð, gefa börnunum tækifæri á að leiða ferðir. 

Láta krakkana útbúa kort sem á að fara eftir með kennileitum sem þau þekkja í 

umhverfinu. Fara í ratleiki það sem á að leysa þrautir og fyrirfram ákveðin verkefni á 

hverri stöð. Sniðugt er að eiga útprentaða loftmynd af sínum átthögum, þar sem hægt er 

að merkja inn leiðir sem má fara eftir. Einnig mætti merkja inn heimili barnanna og skoða 

fjarlægðir á milli og jafnvel merkja inn vegalengdir og mæla þann tíma sem tekur að fara á 

milli ólíkra staða. 

Leggja fyrir stærðfræðileg verkefni með því að safna því sem er af ákveðinni lengd 

eða ákveðinni lögun. Taka upp göngulag fugla eða dýra sem verða á vegi okkar.  

Ferðir með nesti slá alltaf í gegn, kaldir drykkir í hita og heitir drykkir í kulda geta 

breytt allri upplifun ferðar og reynsla margra ferðalanga er nú sú að margur matur er 

miklu betri þegar maður borðar hann úti í móa eða fjöru, en ef hann er borðaður inni við 

borð. 

Ýmsar ástæður geta verið fyrir því að einhver börn í hópnum velja útiveru ekki sem 

sinn fyrsta kost. Komumst að ástæðunni og sjáum hvort við getum ekki fundið lausn sem 

öllum hugnast. Er þeim kalt eða eru þau hrædd ? Finnst ekki gaman, vill frekar vera inni, 

„bara“. Góður kennari á alltaf að vera fær um að finna lausn á þessu (Robertson, 2014).  

Börnin eiga alltaf að fá að koma með hugmyndir, þau vita oftast hvað þau vilja. 

Munum að byggja á styrkleikunum og því sem börnin eru góð í. Æfum okkur í hinu og þá 

verðum við alltaf betri og betri (Robertson, 2014). 

3 Niðurstöður 

Eru þær helstar að nánd við náttúru og líf er mikilvæg fyrir börn á öllum aldri. Ef þau fá 

samneyti við náttúru, útiveru, ögrandi verkefni og mátulega mikið frelsi. Erum við að gera 

þeim gott, það er það sem þau þurfa til að vaxa og dafna á sem bestan hátt.  

Átthagarnir eru jafnvel enn mikilvægari barni en ég gerði mér í hugarlund. Þar liggja 

ræturnar og þar er grunnurinn lagður að því sem koma skal. 

Það er því ærið verkefni að passa upp á þá og huga mjög vel að þeim breytingum 

sem gerðar eru þegar kemur að skipulagi bæja og borga, margt sem er gert og ákveðið, er 

ekki hægt að taka til baka. Græn svæði notuð undir byggingar, geta til langs tíma litið haft 

alvarlegar afleiðingar. Og komandi kynslóðir koma til með að lifa þessum stöðum og 

miðað við þær rannsóknir sem gerðar eru núna koma þær til með að þurfa jafn mikið á 

grænum svæðum og náttúru að halda eins og við. 

Til að fólk þrífist og haldi heilsu er nauðsynlegt að það fái notið gróðurs og grænna 

svæða. Og auk þess þarf, hreint loft og hreint vatn.  

Spurningin sem lagt var upp með : Hvað geta börn grætt á því að umgangast 

átthaga sína? Gæti fengið svarið „ALLT“, í átthögum liggur sagan, þeir eru ókeypis, þeir 

eru aðgengilegir, þeir eru þroskandi.  

Þeir fræðimenn sem lesið var um og vitnað er til í þessari ritgerð eru sammála því 

hvað mikilvægt er að fá að gera sjálfur, reyna sig við hluti, fá að mistakast og læra af 

mistökunum. Læra af eigin uppgötvunum, gera tilraunir og æfa sig í því sem maður vill ná 

góðum árangri í. Að vera til staðar hér og nú fyrir sjálfan sig og með sjálfum sér. Sumt af 

því sem börn upplifa í áttögunum er samt erfitt að mæla og meta, en í öðru  er hægt að 

greina árangur. Með aukinni hreyfingu breytist til dæmis líkamlegt atgervi og styrkur.   

Það er okkur hollt að huga að fortíð okkar og skoða það sem er líkt með okkur, það 

sem gerir okkur að þjóð, beinum sjónum okkar að því sem sameinar og vinnum á því sem 

sundrar.   

3.1 Lokaorð 

Þetta er búið að vera skemmtilegt ferðalag. Ég vel að ljúka því með kvæði Áslaugar 

Jónsdóttur sem kom út sem barnabók með myndskreytingum hennar árið 1993 og mér 

finnst fanga vel það sem ég er að hugsa núna (Jónsdóttir, 1993). 

Á bak við hús, vísur Önnu. 

„Ég er Anna, kvik og kná, kann að segja mörgu frá. 

 Því ævintýri ýmisleg alla daga reyni ég. 

 Í fórum mínum fjölmörg á falleg leikföng, stór og smá. 

 Oftast þó er úti hér, ein við hús að leika mér. 

 Í garði lít ég lauftré fín, á leikvelli er rólan mín. 

 Í beðum standa blómin rétt, og ber á runnum vaxa þétt. 

 En best ég uni bak við hús, bjástra þar með sleif og krús. 

 Laga allskyns mall og mauk, af mold og vatni fylli bauk. 

 Blandan verður brún og seig, besta drullukökudeig. 

 Hnoða kökur, hræri graut, hef svo fífla fyrir skraut. 

 Við kaffiborðið kát ég sest, því köttin Brand ég fæ sem gest. 

 En Brandur er til borðs ei fús ef birtist undir runna mús. 

 Músin sem hjá blómum býr, beint í sína holu flýr. 

 Þar í kima kannað hef, könguló að spinna vef. 

 Friðsælan ég felustað finn við voldugt súrublað. 

 Skrýtna snigla skoða verð, skríða undra hæga ferð. 

 Á blómakrónum flugnafans fótanettur stígur dans. 

 En við grasrót votan veg, vagar bjalla margvísleg. 

 Seytlar vatn og sitrar fljót. Nú sulla ég og þvæ mitt dót. 

 Laga svo úr laufum bát, læt hann út á tjörn með gát. 

 Hjá pollinum er tramp og traðk. Þar tíni ég einn ánamaðk. 

 Fríðum þresti fyrir söng, færi þessi veisluföng. 

 En þröstur vill ei maðkinn minn og mamma segir: „Komdu inn“ 

 Beina leið í baðið fer, besti endir dags það er.“ 

